
 

Қоршаған ортаның жай-күйін жақсартуға бағытталған өңдеу саласындағы 

жобаларды одан әрі қаржыландыру үшін дауыс беретін акцияларының 

(жарғылық капиталға қатысу үлестерінің) елу және одан көп пайызы 

тікелей немесе жанама түрде мемлекетке және (немесе) ұлттық басқарушы 

холдингке тиесілі ұйымды өндірушілердің (импорттаушылардың) 

кеңейтілген міндеттемелері операторының қаржыландыруы қағидаларын 

бекіту туралы 

Қазақстан Республикасы Үкіметінің 2021 жылғы 2 қыркүйектегі № 604 қаулысы. 

       2021 жылғы 2 қаңтардағы Қазақстан Республикасының Экология кодексінің 

388-бабы 1-тармағының 15) тармақшасына сәйкес Қазақстан Республикасының 

Үкіметі ҚАУЛЫ ЕТЕДІ: 

       1. Қоса беріліп отырған Қоршаған ортаның жай-күйін жақсартуға бағытталған 

өңдеу саласындағы жобаларды одан әрі қаржыландыру үшін дауыс беретін 

акцияларының (жарғылық капиталға қатысу үлестерінің) елу және одан көп 

пайызы тікелей немесе жанама түрде мемлекетке және (немесе) ұлттық 

басқарушы холдингке тиесілі ұйымды өндірушілердің (импорттаушылардың) 

кеңейтілген міндеттемелері операторының қаржыландыруы қағидалары 

бекітілсін. 

      2. Осы қаулы алғашқы ресми жарияланған күнінен кейін күнтізбелік он күн 

өткен соң қолданысқа енгізіледі. 
      Қазақстан Республикасының 

 

Премьер-Министрі  

А. Мамин 

  

Қазақстан Республикасы 

Үкіметінің 

2021 жылғы 2 қыркүйектегі 

№ 604 қаулысымен 

бекітілген 

 Қоршаған ортаның жай-күйін жақсартуға бағытталған өңдеу саласындағы жобаларды одан әрі 

қаржыландыру үшін дауыс беретін акцияларының (жарғылық капиталға қатысу үлестерінің) 

елу және одан көп пайызы тікелей немесе жанама түрде мемлекетке және (немесе) ұлттық 

басқарушы холдингке тиесілі ұйымды өндірушілердің (импорттаушылардың) кеңейтілген 

міндеттемелері операторының қаржыландыруы қағидалары 

 1-тарау. Жалпы ережелер 

      1. Осы Қоршаған ортаның жай-күйін жақсартуға бағытталған өңдеу 

саласындағы жобаларды одан әрі қаржыландыру үшін дауыс беретін 

акцияларының (жарғылық капиталға қатысу үлестерінің) елу және одан көп 

пайызы тікелей немесе жанама түрде мемлекетке және (немесе) ұлттық 



басқарушы холдингке тиесілі ұйымды өндірушілердің (импорттаушылардың) 

кеңейтілген міндеттемелері операторының қаржыландыруы қағидалары (бұдан 

әрі – Қағидалар) қоршаған ортаның жай-күйін жақсартуға бағытталған өңдеу 

саласындағы жобаларды одан әрі қаржыландыру үшін оператордың дауыс 

беретін акцияларының (жарғылық капиталға қатысу үлестерінің) елу және одан 

көп пайызы тікелей немесе жанама түрде мемлекетке және (немесе) ұлттық 

басқарушы холдингке тиесілі ұйымды өндірушілердің (импорттаушылардың) 

кеңейтілген міндеттемелері операторының қаржыландыруының тәртібі мен 

шарттарын айқындайды. 

      2. Қағидаларда мынадай негізгі ұғымдар пайдаланылады: 

      1) қарыз шарты – оператор өңдеу саласындағы жобаларды қаржыландыру үшін 

ақша қаражатының белгілі бір мөлшерін ұйымның меншігіне беруге 

міндеттенетін, ал ұйым осы Қағидалардың талаптарын ескере отырып, операторға 

ақша қаражатын уақтылы қайтаруға міндеттенетін шарт; 

      2) қоршаған ортаны қорғау саласындағы уәкілетті орган – қоршаған ортаны 

қорғау саласындағы басшылықты және салааралық үйлестіруді жүзеге асыратын 

орталық атқарушы орган; 

      3) өндірушілердің (импорттаушылардың) кеңейтілген міндеттемелерінің 

операторы (бұдан әрі – оператор) – өндірушілердің (импорттаушылардың) 

кеңейтілген міндеттемелері қолданылатын өнімнің (тауарлардың) тұтынушылық 

қасиеттері жоғалғаннан кейін пайда болатын қалдықтарды және оның (олардың) 

қаптамасын жинауды, тасымалдауды, қайта өңдеуді, залалсыздандыруды, 

пайдалануды және (немесе) кәдеге жаратуды ұйымдастыруды жүзеге асыратын, 

Қазақстан Республикасының Үкіметі айқындайтын заңды тұлға; 

      4) өнеркәсіпті мемлекеттік ынталандыру саласындағы уәкілетті орган (бұдан 

әрі – уәкілетті орган) – өнеркәсіп саласындағы басшылықты, сондай-ақ Қазақстан 

Республикасының заңнамасында көзделген шектерде салааралық үйлестіруді 

және өнеркәсіпті мемлекеттік ынталандыруды іске асыруға қатысуды жүзеге 

асыратын орталық атқарушы орган; 

      5) өңдеу саласындағы жоба – қоршаған ортаның жай-күйін жақсартуға, оның 

ішінде Қазақстан Республикасында тұтынушылық сұранысты ынталандыру 

жолымен көлік құралдарын жаңартуға бағытталған өңдеу өнеркәсібі саласындағы 

жоба және/немесе технологиялық және инновациялық шешімдерді іске асыруға 

бағытталған серпінді жоба; 

       6) ұйым – Мемлекеттік жоспарлау жүйесінің құжаттарында айқындалған 

шарттарда серпінді өңдеу жобаларын қолжетімді қаржыландыруды қамтамасыз 

ету үшін "Өнеркәсіпті дамыту қорын құру туралы" Қазақстан Республикасы 



Үкіметінің 2020 жылғы 18 тамыздағы № 521 қаулысына сәйкес құрылған 

"Өнеркәсіпті дамыту қоры" акционерлік қоғамы; 

      7) техникалық регламент – Кеден одағы Комиссиясының 2011 жылғы 9 

желтоқсандағы № 877 шешімімен бекітілген "Дөңгелекті көлік құралдарының 

қауіпсіздігі туралы" Кеден одағының техникалық регламенті. 

      Ескерту. 2-тармақ жаңа редакцияда - ҚР Үкіметінің 15.04.2022 № 227 

(алғашқы ресми жарияланған күнінен кейін күнтізбелік он күн өткен соң 

қолданысқа енгізіледі) қаулысымен. 
 

      3. Оператордың қаражаты есебінен қаржыландырылатын өңдеу саласындағы 

жобалар осы Қағидаларға және ұйымның ішкі актілеріне сәйкес, ал Қазақстан 

Республикасында тұтынушылық сұранысты ынталандыру жолымен көлік 

құралдарын жаңартуға бағытталғандар мынадай шарттарда іріктеледі: 

      1) Қазақстан Республикасында тұтынушылық сұранысты ынталандыру 

жолымен автокөлік құралдарын жаңартуға байланысты өңдеу саласындағы 

жобаларды оператордың 2022 жылы қаржыландыруының қорытынды көлемі 

отандық өндірістің жаңа жеңіл автокөлігіне 100000000000 (жүз миллиард) теңгені 

және автобустарына 30000000000 (отыз миллиард) теңгені құрайды; 

      2) ұйым оператордан қарыз алуды мынадай негізгі шарттарда жүзеге асырады: 

      қарыздың бүкіл мерзімі үшін біржолғы төлеммен 0,1 % сыйақы мөлшерлемесі 

бойынша 100000000000 (жүз миллиард) теңге, нысаналы мақсаты: отандық 

өндірістің жеңіл автокөлігін сатып алушы жеке тұлғаларды (бұдан әрі – қарыз 

алушылар) қаржыландыру үшін екінші деңгейдегі банктерді шартты 

қаржыландыру шеңберінде Қазақстан Республикасында тұтынушылық 

сұранысты ынталандыру және көлік құралдарын жаңарту жолымен қоршаған 

ортаны жақсартуға бағытталған өңдеу өнеркәсібіндегі жобаларды одан әрі 

қаржыландыру үшін; 

      қарыздың бүкіл мерзімі үшін біржолғы төлеммен 0,01 % сыйақы мөлшерлемесі 

бойынша 30000000000 (отыз миллиард) теңге, нысаналы мақсаты: көлік 

құралдарын өнеркәсіптік құрастыру туралы келісім жасасқан көлік 

құралдарының автоөндірушілерінен техникалық регламентке сәйкес экологиялық 

сыныптағы отандық өндірістің автобустарын сатып алып, кейіннен оларды 

жолаушылар тасымалы саласында жұмыс істейтін заңды тұлғалар мен дара 

кәсіпкерлердің бірлескен басқаруына беретін жергілікті атқарушы органдардың 

жанындағы әлеуметтік-кәсіпкерлік корпорацияларды (бұдан әрі – ӘКК) 

және/немесе тасымалдаушыларды (бұдан әрі – автобустарды лизингке алушылар) 

шартты қаржыландыру шеңберінде Қазақстан Республикасында тұтынушылық 

сұранысты ынталандыру және көлік құралдарын жаңарту жолымен қоршаған 



ортаны жақсартуға бағытталған өңдеу өнеркәсібіндегі жобаларды одан әрі 

қаржыландыру үшін; 

      қарыз мерзімі – 30 жыл; 

      негізгі борышты өтеу – ұйымның бастамасы бойынша мерзімінен бұрын өтеу 

құқығымен мерзімнің соңында; 

      3) ұйым қарыз алушылармен мынадай негізгі талаптармен қарыз шарттарын 

жасасады: 

      сыйақы мөлшерлемесі – жылдық 1,0 %-дан аспайды; 

      қарыз мерзімі – 30 жылға дейін; 

      қарыз бойынша сыйақы төлеу – жылына 1 рет; 

      қарыз алушылардың қарыз қаражатын игеру мерзімі – ұйым мен қарыз алушы 

арасында қарыз сомасын ұлғайту туралы қарыз шарты/қарыз шартына қосымша 

келісім жасалған күннен бастап 18 айға дейін; 

      қарыз валютасы – теңге; 

      негізгі борышты өтеу – ішінара немесе толық мерзімінен бұрын өтеу 

құқығымен мерзімнің соңында; 

      қарыз шарты шеңберінде қаражат отандық өндірістің жеңіл автокөлігін сатып 

алушы жеке тұлғаларды қаржыландыру мақсаттарына бағытталады, бұл ретте 

қарыз алушыларға бөлінетін қаражатты шетел валютасына не қарыздың 

нысаналы мақсатына сәйкес келмейтін өзге құралдарға инвестициялауға жіберуге 

тыйым салынады; 

      қаржыландырудың ашықтығы мақсатында түпкі қарыз алушыға/лизинг 

алушыға қаржыландыруды ұсыну мерзімінің мәртебесін қадағалап отыру үшін 

қарыз алушыда автоматтандырылған жүйенің міндетті енгізілуі/болуы туралы 

талапты көздеу; 

      қарыз шартының өзге талаптары ұйымның талаптарына сәйкес және/немесе 

тараптардың келісуі бойынша белгіленеді; 

      4) әрбір отандық автоөндірушіге қаржыландыру лимиті құрамын уәкілетті 

органның Индустриялық даму комитеті бекіткен, осы Қағидалар шеңберінде 

қаржыландыруға қатысатын өнеркәсіп орындары өкілдерінен тұратын 

комиссияның шешімімен айқындалады және оны ұйым басқармасы бекітеді; 

      5) бөлінетін қаражат мақсатсыз пайдаланылған және/немесе уақтылы 

игерілмеген, сондай-ақ ұйым мен қарыз алушы арасындағы қарыз шартында 

көзделген жағдайлар туындаған жағдайларда, ұйым тиісті қарыз шартын 

мерзімінен бұрын бұзуға және жоғарыда көрсетілген бұзушылықтар анықталған 

орналастырылған қаражатты қайтарып алуға құқылы; 



      6) қарыз алушы қарызды мерзімінен бұрын өтеген жағдайда, осы қаражатты 

қайта пайдалану ұйымның уәкілетті органдарының шешімдері негізінде жүзеге 

асырылады; 

      7) отандық өндірістің автомобильдерін сатып алатын түпкі қарыз алушыларды 

қаржыландырудың негізгі шарттары: 

      нысаналы топ – жеке тұлғалар, техникалық регламентке сәйкес экологиялық 

кластағы отандық өндірістің жеңіл автокөлігін сатып алушылар; 

      кредит түпкі қарыз алушыларға нысаналы пайдалану, ақылылық, мерзімділік, 

қайтарымдылық және қамтамасыз ету шарттарында беріледі, оның ішінде: 

      жеңіл автокөліктің 1 бірлігі үшін қаржыландыру сомасы 10000000 (он 

миллион) теңгеден аспайды, бұл ретте жеңіл автокөліктің құны 15000000 (он бес 

миллион) теңгеден қымбат болмайды; 

      түпкі бір қарыз алушыға қаржыландыру екі жылдық кезең ішінде бір реттен 

артық берілмейді; 

      қаржыландыру мерзімі 7 жылдан аспайды; 

      бастапқы жарна 0 %-дан басталады; 

      кредит беру валютасы – теңге; 

      түпкі қарыз алушы үшін номиналды сыйақы мөлшерлемесі жылдық 4,0 %-дан 

аспауға тиіс. Бұл ретте түпкі қарыз алушы үшін сыйақының Қазақстан 

Республикасы Ұлттық Банкінің талаптарына сәйкес1 айқындалатын жылдық 

тиімді мөлшерлемесі автокөлікті сақтандыру және ресімдеу (оның ішінде кепілге) 

бойынша түпкі қарыз алушының шығындарын ескере отырып, жылдық 7,5 %-дан 

аспауға тиіс; 

       түпкі қарыз алушылар отандық өндірістің жеңіл автокөлігін сақтандыру және 

кепілге ресімдеу бойынша шығыстарды төлейді;  

      түпкі қарыз алушы қарыз алушының алдындағы міндеттемелерін өтеген кезде 

қарыз алушының қаражатты нысаналы мақсатына сәйкес және қарыз мерзімі 

шегінде қайта пайдалануына жол беріледі; 

      түпкі қарыз алушыларды қаржыландыру револьверлік сипатта болады, 

қолданыстағы кредиттерді өтеуден түсетін төлемдер қарыз алушыларды 

қаржыландыруға қайтадан жіберіледі; 

      8) ұйым отандық өндірістің автобустарын сатып алатын лизинг алушылармен 

қаржылық лизинг шарттарын мынадай негізгі талаптармен жасасады: 

      лизинг мерзімі 7 жылға дейін; 

      автобустарды лизингке алушы үшін сыйақы мөлшерлемесі лизингтің бүкіл 

мерзімі үшін біржолғы төлеммен 0,01 %; 



      лизинг бойынша бастапқы жарна (аванс) – лизинг нысанасының құнынан 0 %-

ы; 

      автобустарды лизингке алушы есебінен қосымша шығыстар (сақтандыру, 

сервистік қызмет көрсету және лизинг нысанасын ұстау); 

      бірлескен қызмет туралы шарттар шеңберінде лизинг алушы ӘКК 

тасымалдаушының сыйақы төлеуге байланысты шығыстарын және лизинг 

нысанасын пайдаланғаны үшін басқа да комиссияларды ұлғайтуға құқылы емес; 

      автобустарды лизингке алушыларды қаржыландыру револьверлік сипатта ие 

болады, қолданыстағы лизингті өтеуден түсетін төлемдер автобустарды лизингке 

алушылармен жаңа қаржылық лизинг шартын жасасу үшін қайтадан жіберіледі; 

      қызметін Қазақстан Республикасының республикалық маңызы бар 

қалаларында және облыс орталықтарында жүзеге асыратын автобустарды 

лизингке алушылар қаржыландыру шарттарын пайдалана алмайды, бұл ретте 

ұйым қаржыландыруға мақұлдаған автобустарды лизингке алушылардың 

өтінімдері болмаған жағдайда, оларды оператордан алған күннен бастап не 

оларды револьверлік қағидат бойынша қайтарған күннен бастап бір жыл өткен 

соң ұйым Қазақстан Республикасының облыс орталықтарында тасымалдауды 

жүзеге асыратын автобустарды лизингке алушыларды қаржыландыруға құқылы; 

      ӘКК болып табылмайтын тасымалдаушыларды қаржыландыру кезінде 

ұйымның міндетті талаптары тасымалдаушының міндеттемелері бойынша ӘКК 

тарапынан осы тасымалдаушы үшін толық ортақ жауапкершілік туралы кепілдік 

беру және/немесе оны мемлекеттік-жекешелік әріптестік шеңберінде 

қаржыландыру және/немесе ұйымның ішкі актілеріне сәйкес осы 

тасымалдаушының міндеттемелері бойынша қамтамасыз етудің жеткіліктілігі 

болып табылады; 

      қаржылық лизинг шартының өзге талаптары ұйымның талаптарына сәйкес 

және/немесе тараптардың келісу бойынша белгіленеді. 

      _________________________________ 

      1 Қазақстан Республикасының Ұлттық Банкі Басқармасының 2012 жылғы 26 

наурыздағы № 137 қаулысымен бекітілген Қарыздар мен салымдар бойынша 

шынайы, жылдық, тиімді, салыстырмалы есептеудегі сыйақы мөлшерлемелерін 

(нақты құнын) есептеу қағидалары, сондай-ақ Қазақстан Республикасы Ұлттық 

Банкі Басқармасының 2019 жылғы 26 қарашадағы № 208 қаулысымен бекітілген 

Берілетін микрокредиттер бойынша сыйақының жылдық тиімді мөлшерлемесін 

есептеу қағидалары 

(алғашқы ресми жарияланған күнінен кейін күнтізбелік он күн өткен соң 



қолданысқа енгізіледі) қаулысымен. 
 

 2-тарау. Қаржыландыру тәртібі 

      4. Өңдеу саласындағы жобаларды қаржыландыру мынадай тәртіппен жүзеге 

асырылады: 

      1) уәкілетті орган жыл сайынғы негізде тиісті жылдың 31 тамызына дейінгі 

мерзімде операторға өңдеу саласындағы жобаларды оператордың қаражаты 

есебінен қаржыландырудың тиісті қаржы жылына арналған болжамды 

көлемдерін беру туралы сұрау салуды (бұдан әрі – сұрау салу) жібереді; 

      2) оператор сұрау салуды қарағаннан кейін жеті жұмыс күні ішінде 

қаржыландырудың болжамды көлемдерін өзінің инвестициялық саясатының 

тиісті бөліміне енгізеді және оны қоршаған ортаны қорғау саласындағы уәкілетті 

органға келісуге жібереді; 

      3) қоршаған ортаны қорғау саласындағы уәкілетті орган инвестициялық 

саясатты алғаннан кейін он жұмыс күні ішінде оны келіседі не операторға 

келісуден дәлелді бас тартуды жібереді. 

      Қоршаған ортаны қорғау саласындағы уәкілетті орган дәлелді бас тарту 

жіберген жағдайда, оператор үш жұмыс күні ішінде дәлелді бас тарту себебін 

жояды және инвестициялық саясатты қоршаған ортаны қорғау саласындағы 

уәкілетті органға қайта келісуге жібереді; 

      4) қоршаған ортаны қорғау саласындағы уәкілетті орган инвестициялық 

саясаттағы қаржыландыру көлемдерін келіскен жағдайда, оператор келісімді 

алғаннан кейін бес жұмыс күні ішінде тиісті қаржы жылына арналған сұрау салуға 

жауапты уәкілетті органға жібереді; 

      5) уәкілетті орган сұрау салуға жауап алғаннан кейін үш жұмыс күні ішінде 

ұйымға өңдеу саласындағы жобаларды қаржыландырудың тиісті қаржы жылына 

арналған болжамды көлемдері туралы ақпарат жібереді; 

      6) ұйым өңдеу саласындағы жобаларды қаржыландырудың тиісті қаржы 

жылына арналған болжамды көлемдері туралы ақпаратты алғаннан кейін 

қоршаған орта сапасының нысаналы көрсеткіштерін қамтитын өңдеуші саладағы 

жобаны қаржыландыру үшін қаралатын бизнес-жоспармен қоса өтінімді 

қоршаған ортаны қорғау саласындағы уәкілетті органға келісуге жібереді. 

      Қазақстан Республикасында тұтынушылық сұранысты ынталандыру жолымен 

көлік құралдарын жаңартуға бағытталған жобалар бойынша ұйым 

қаржыландырудың бүкіл көлеміне техникалық регламентке сәйкес экологиялық 

сыныпқа сәйкес келетін отандық өндірістің көлік құралдары бойынша ақпаратпен 

қоса өтінімді қоршаған ортаны қорғау саласындағы уәкілетті органға келісуге 

жібереді; 



      7) қоршаған ортаны қорғау саласындағы уәкілетті орган өтінімді алғаннан 

кейін жиырма екі жұмыс күні ішінде өңдеу саласындағы жобаны қоршаған орта 

сапасының нысаналы көрсеткіштеріне немесе техникалық регламентке сәйкестігі 

тұрғысынан қарайды және ұсынылған өтінімді келіседі не дәлелді бас тартуды 

ұсынады; 

      8) ұйым осы Қағидалардың 4-тармағының 7) тармақшасында көзделген 

қоршаған ортаны қорғау саласындағы уәкілетті органның келісімін алғаннан 

кейін бес жұмыс күні ішінде өңдеу саласындағы жобаларды одан әрі 

қаржыландыру үшін өңдеу саласындағы әрбір жеке жоба бойынша оператормен 

қарыз шартын жасасады. 

       Қоршаған ортаны қорғау саласындағы уәкілетті органның осы Қағидалардың 

4-тармағының 7) тармақшасында көзделген бас тартуын алған жағдайда, ұйым 

өтінімді пысықтайды және оны осы Қағидалардың 4-тармағының 6) 

тармақшасына сәйкес келісуге қайта жібереді. 

(алғашқы ресми жарияланған күнінен кейін күнтізбелік он күн өткен соң 

қолданысқа енгізіледі) қаулысымен. 
 

      5. Өңдеу саласындағы жобаларды одан әрі қаржыландыруды ұйым 3 %-ға 

дейінгі, сондай-ақ Қазақстан Республикасында тұтынушылық сұранысты 

ынталандыру жолымен көлік құралдарын жаңартуға бағытталған жобалар үшін, 

оның ішінде Мемлекеттік жоспарлау жүйесі құжаттарының және/немесе 

ұйымның уәкілетті органдарының ішкі актілері мен шешімдерінің шарттарына 

сәйкес 0,01 және одан көп пайыз мөлшерлемелері бойынша жүзеге асырады. 

(алғашқы ресми жарияланған күнінен кейін күнтізбелік он күн өткен соң 

қолданысқа енгізіледі) қаулысымен. 
 

      6. Осы Қағидаларға сәйкес өңдеу саласындағы жобаларды іске асыру үшін 

бағытталған қаражаттың мақсатты пайдаланылуын бақылауды ұйым жүзеге 

асырады. 

      7. Осы Қағидаларға сәйкес оператордан ұйым алған қаражаттың мақсатты 

пайдаланылуын бақылауды уәкілетті орган және қоршаған ортаны қорғау 

саласындағы уәкілетті орган жүзеге асырады. 

      8. Жоба бұрын оператор қаржыландыруды жүзеге асырған өңдеу саласында 

қоршаған ортаның жай-күйін жақсарту мақсаттарына қол жеткізбеген жағдайда, 

ұйым жіберілген қаражат көлемін қарыз шартында айқындалатын тәртіппен және 

шарттарда операторға қайтарады. 

